
Asikhambeni siyokuzuma iinzibi



Ubaba uthi, “Ijarada LIMAHLIKIHLIKI.
Umoya uphephulele iinzibi ngakilo.”
Umma uthi, “Asikhambeni siyokuzuma 
iinzibi. Kokuthoma sizakuqala amabhlege.”
Ubaba uthi, “Yembathani  
amadlhavu naka.” Etjhi!



Siyokuzuma amabhlege. 
Siqala ehla phezulu nenzasi phasi. 

Siqala ngaphasi kwamahlathi  
namalunga nefensi.



Sithole amabhlege abovu nahlaza, 
amabhlege arusileko naphazimako, 

ahlanzekileko nasilaphazekileko. Etjhi!



Kufanele senzeni ngawo woke amabhlege la?

Tholani umgqomu 
niwafake ngaphakathi!

Kwanje qalani 
iimplastiki.



Sesiyokuzuma iimplastiki.
Siqala ehla phezulu nenzasi phasi. 
Siqala ngemva kwehogo yeenkukhu 

nangaphambi kwendlu.



Sithole amabhodlelo webisi neemvalo 
zamabhodlelo, imigodlana yokuthenga 
neengojwana zamaswidi, amathunjana 

weenselo namathunga aphukileko.

Etjhi!



Kufanele senzeni ngazo zoke iimplastiki lezi?

Tholani umgqomu 
nizifake ngaphakathi!

Kwanje qalani 
amaphepha.



Siyokuzuma amaphepha.  
Siqala ehla phezulu nenzasi phasi.

Siyokuqala eduze netanka  
yamanzi naphezu kwebhanga.



Sithole amaphepha amanzi  
namaphepha omileko, amabhoksi 
wekhadibhodi namaphephandaba, 
amapuleyidi wamaphepha amadala 

namathitjhu asilaphazekileko.

Etjhi!



Kufanele senzeni ngawo  
woke amaphepha la?

Tholani umgqomu  
niwafake ngaphakathi! 

Khuyini okhunye 
eningakuzuma?

Eee …



Arha-ke!
Indawo le ihlanzeke 

kukhe khulu. 
Siyathokoza, bazumi 

beenzibi.

Akusesemahlikihliki!Akusesemahlikihliki!



Nifanele ukuthola  
okumnandi! Khumbulani … 

kufanele nenzeni  
ngeenzibi zenu?

Sithole umgqomu  
sizifake ngaphakathi!






